Հ Ի Մ Ն Ա Վ Ո Ր ՈՒ Մ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՐԻՔՆԵՐԻ ՀԱՄԱՐ ՊԱՏՎԱՍՏԱՆՅՈՒԹԵՐԻ, ՊԱՏՎԱՍՏՈՒՄՆԵՐԻ ՀԱՄԱՐ ՕԺԱՆԴԱԿ ՊԱՐԱԳԱՆԵՐԻ, ՀԱԿՏՈՒԲԵՐԿՈՒԼՈԶԱՅԻՆ ԵՎ ՀԱԿԱՌԵՏՐՈՎԻՐՈՒՍԱՅԻՆ  ԴԵՂԵՐԻ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
Իրավական ակտի անհրաժեշտությունը
Սույն Նախագծի ընդունման հրատապությունը պայմանավորված է Հայաստանի Հանրապետությունում պատվաստանյութերի, հակատուբերկուլոզային և հակառետրովիրուսային դեղամիջոցների անընդմեջ մատակարարմամբ, բյուջետային միջոցների խնայողությամբ, որակյալ և անվտանգ պատվաստումային ծառայությունների ապահովմամբ, ինչպես նաև հակատուբերկուլոզային և հակառետրովիրուսային դեղամիջոցների անընդմեջ մատակարարման անհրաժեշտությամբ: Միաժամանակ, սույն որոշման ընդունման ժամկետը համընկնում է 2018թ. պետական բյուջեի ուժի մեջ մտնելու ժամկետի, ինչպես նաև ՄԱԿ-ի Մանկական հիմնադրամի բանակցային վերջնաժամկետի հետ: 

Նախագիծը ներկայացվում է 2018-2022 թվականներին Հայաստանի Հանրապետության կարիքների համար անհրաժեշտ պատվաստանյութերը և պատվաստումների համար օժանդակ պարագաները հակատուբերկուլոզային և հակառեթրովիրուսային դեղամիջոցները  մեկ աղբյուրից ձեռք բերելու, երկրում պատվաստանյութերի, հակատուբերկուլոզային և հակառետրովիրուսային դեղամիջոցների և պատվաստումների օժանդակ պարագաների կենտրոնացված և մատչելի գներով ձեռքբերման գործընթացի նորմատիվ-իրավական հիմքն ապահովելու  համար:     
Ընթացիկ իրավիճակը և խնդիրները

Մինչ 2006թ. Հայաստանի Հանրապետությունում Պատվաստումների ազգային օրացույցով նախատեսված պատվաստանյութերը և պատվաստումների համար օժանդակ պարագաները տրամադրվել են ՄԱԿ-ի Մանկական հիմնադրամից որպես մարդասիրական օգնություն: 


Հայաստանի Հանրապետությունում Պատվաստումների ազգային օրացույցով նախատեսված պատվաստանյութերը և պատվաստումների համար օժանդակ պարագաները ձեռք են բերվել ՄԱԿ-ի Մանկական հիմնադրամի գնումների գործակալության միջոցով՝ հիմք ընդունելով Հայաստանի Հանրապետության կառավարության և ՄԱԿ-ի Մանկական հիմնադրամի միջև 1998 թվականին ստորագրված միջազգային պայմանագիրը` Համագործակցության հիմնական պայմանագիր, որն ուժի մեջ է մտել 2000 թվականի նոյեմբերի 8-ից՝ Հայաստանի Հանրապետության Ազգային ժողովի կողմից վավերացվելուց հետո: Հիմք ընդունելով սույն հիմնական պայմանագիրը՝ ՄԱԿ-ի Մանկական հիմնադրամը Հայաստանի Հանրապետության արտաքին գործերի նախարարության հետ յուրաքանչյուր 5 տարվա համար հաստատում է գործողությունների ծրագիր: Այս փաստաթղթերի հիման վրա, նախկինում ՀՀ առողջապահության նախարարության «Հիվանդությունների վերահսկման և կանխարգելման կենտրոն» փակ բաժնետիրական ընկերությունը Մանկական հիմնադրամի հետ կնքում էր 5 տարվա գնումների ձեռքբերման հուշագիր: 

2015-2017թթ. պատվաստանյութերի և պատվաստումների համար օժանդակ պարագաների ուղիղ գնման գործընթացներն իրականացվել են Հայաստանի Հանրապետության առողջապահության նախարարության կողմից՝ համաձայն Հայաստանի Հանրապետության կառավարության  2014 թվականի դեկտեմբերի 18-ի N 1430–Ա և 2015 թվականի դեկտեմբերի 24-ի N 1546-Ա որոշումների: 

Միաժամանակ, հաշվի առնելով պատվաստանյութերի համաշխարհային շուկայի առանձնահատկությունները, մասնավորապես՝ կարճ պիտանելիության ժամկետը, մեծ պահանջարկը և շուկայում տվյալ պահին առկա անբավարար քանակները, երկրների կարիքների համար նպատակաուղղված  արտադրությունը, երկարատև պլանավորման գործընթացը (առնվազն 7-8 ամիս), անհրաժեշտ է կարգավորել 2018-2022 թվականներին հանրապետության կարիքների համար անհրաժեշտ պատվաստանյութերի  և պատվաստումների օժանդակ պարագաների կենտրոնացված գնման գործընթացով:   
Հարկ է նշել, որ նախկինում Հայաստանի Հանրապետության Պատվաստումների ազգային օրացույցով նախատեսված պատվաստանյութերի և համապատասխան օժանդակ պարագաների ձեռքբերումը ՄԱԿ-ի Մանկական հիմնադրամի գնումների գործակալության միջոցով իրականացվել է՝ հաշվի առնելով ներքոհիշյալ գործոնները.
ՄԱԿ–ի Մանկական հիմնադրամը երկրներին առաջարկում է մատակարարման ամբողջական փաթեթ՝ հարմարեցված յուրաքանչյուր երկրի պահանջներին: Վերջինս ներառում է ապրանքների (մասնավորապես՝ պատվաստանյութերի և օժանդակ պարագաների) տեխնիկական բնութագրիչների պարզաբանում, երկրում դրանց արդյունավետ կիրառման մոնիթորինգ՝ ներառյալ երկրի ներսում գործառնական աջակցություն, գնումների և մատակարարման վերաբերյալ դասընթացների կազմակերպում և այլն:  

ՄԱԿ–ի Մանկական հիմնադրամը համարվում է պատվաստանյութերի համաշխարհային շուկայի  առաջատարը՝ ապահովելով բարձր մրցակցային գներ ավելի քան 800 ապրանքատեսակների համար: Պատվաստանյութերի ձեռքբերման մրցույթներ է կազմակերպում ոչ միայն Հայաստանի Հանրապետության, այլև` բազմաթիվ այլ երկրների համար, հետևաբար գնվող քանակությունները հասնում են միլիոնավոր դեղաչափերի, որի արդյունքում պատվաստանյութի միավորի արժեքը սովորաբար ցածր է լինում: Տարեկան, միջինը 40,000 նորածին երեխա ունեցող երկրի (ինչպիսին է Հայաստանի Հանրապետությունը) ներքին շուկայում պլանային կարգով կիրառվող պատվաստանյութերի գները ՄԱԿ-ի Մանկական հիմնադրամի կողմից առաջարկած գներից հիմնականում բարձր են: 

ՄԱԿ-ի Մանկական հիմնադրամը, որպես մարդասիրական կազմակերպություն, ազատված է տուրքերից և հարկերից, որը միանշանակ անդրադառնում է գնագոյացման վրա: ՄԱԿ-ի Մանկական հիմնադրամին առաջարկվում են հատուկ գներ` պայմանավորված միջազգային կազմակերպությունների (Առողջապահության համաշխարհային կազմակերպության, ԳԱՎԻ (Պատվաստանյութերի և պատվաստումների գլոբալ դաշինք) պարտադրմամբ` որպես աղքատ և միջին եկամուտ ունեցող երկրներին աջակցելու քաղաքական կամքի դրսևորում: 

ՄԱԿ–ի Մանկական հիմնադրամը երաշխավորում է որակյալ ապրանքների մատակարարում: ՄԱԿ–ի Մանկական հիմնադրամի գնումների գործակալությունը հագեցված է համապատասխան ռեսուրսներով՝ արտադրված պատվաստանյութի յուրաքանչյուր չափաբաժինը ենթարկվում է լաբորատոր և փաստաթղթային փորձաքննության (ինսպեկցիա)` համապատասխան մեթոդներով և ստանդարտներով, որոնք Հայաստանի Հանրապետությունում չեն իրականացվում: Նմանատիպ հետազոտությունները հասանելի են միայն պատվաստանյութերի արտադրություն իրականացնող երկրներին: Գործակալության տեսուչներն անհրաժեշտության դեպքում իրականացնում են նաև որակի անկախ ստուգումներ պատվաստանյութ արտադրող ընկերություններում: Միաժամանակ Հայաստանի Հանրապետությունում վերջին տարիներին ԳԱՎԻ կազմակերպության աջակցությամբ ներդրված նոր պատվաստանյութերը՝ հնգավալենտ, ռոտավիրուսային, պնևմակոկային և մարդու պապիլոմավիրուսային, ձեռք են բերվում ԳԱՎԻ-ի և արտադրողների հետ բանակցությունների արդյունքում համաձայնեցված գներով: Վերջիններս շուկայականի համեմատությամբ զգալիորեն ցածր են և ԳԱՎԻ աջակցությամբ ներդրված պատվաստանյութերի համար գործելու են մինչև 2025 թվականը: Պետք է նշել, որ համաձայնությունը ԳԱՎԻ գներով ձեռք բերելու համար նախատեսում է, որ երկիրում գնումների գործընթացը պետք է իրականացնի ՄԱԿ-ի մանկական հիմնադրամի միջոցով: Նշվածի վառ ապացույցն է Պֆայզեր ընկերության կողմից ներկայացված գնային առաջարկը Պրեվենար պատվաստանյութի համար, մասնավորապես՝ ՄԱԿ-ի մանկական հիմնադրամի միջոցով Հայաստանը այն գնում է 1 դեղաչափի համար վճարելով 3.5 ԱՄՆ դոլարին համարժեք դրամ, իսկ եթե նույն գնումն իրականացվի անմիջապես Պֆայզեր ընկերությունից, ապա 1 դեղաչափի համար կվճարվի 38.10 ԱՄՆ դոլար, այսինքն մոտ 11 անգամ ավելի թանկ: Տարեկան մեր երկրում  պահանջարկը կազմում է մոտ 150,000 դեղաչափ, հետևաբար նշված քանակի ձեռքբերման համար անհրաժեշտ կլինի մոտ 5,7 մլն ԱՄՆ դոլար կամ 2,7 մլդ դրամ, մինչդեռ նշված ֆինանսական միջոցներով ձեռք են բերվում երկրի կարիքների համար անհրաժեշտ գրեթե բոլոր պատվաստանյութերը: Արժեքն ավելի կբարձրանա, եթե գնումն իրականացվի մրցույթային կարգով: Նմանատիպ խնդիր կարող է առաջանալ նաև մարդու պապիլոմավիրուսային պատվաստանյութի (Gardasil) ձեռքբերման գործընթացում, քանի որ ԳԱՎԻ-ի կողմից սահմանված գինը 4.5 ԱՄՆ դոլար է, իսկ շուկայում նույն պատվաստանյութի մեկնարկային գինը առնվազն 100 ԱՄՆ դոլար է:
Պատվաստանյութերի հայտարարված գնման ընթացակարգի արդյունքները ոչ բավարար են, մասնավորապես փորձը ցույց է տվել, որ կամ կազմակերպությունները չեն մասնակցում, կամ մասնակցում են ոչ բոլոր չափաբաժիններով և ավելի բարձր գներով:

2017թ. ՀՀ ԱՆ «Հիվանդությունների վերահսկման և կանխարգելման ազգային կենտրոն» ՊՈԱԿ-ը պայմանով իրականացրել է գնման ընթացակարգ: Արդյունքում թվով 15 պատվաստանյութերի համար մասնակցել է միայն մեկ կազմակերպություն` «Տելիա-Մեդ» ՓԲԸ-ն` 3 պատվաստանյութերի մասով: 
Ստորև ներկայացվում է վերոնշված պատվաստանյութերի գնային տարբերությունները.

ՀՀ դրամ

	Պատվաստանյութի անվանում
	քանակ
	«Տելիա-Մեդ» ՓԲԸ
	ՄԱԿ–ի Մանկական հիմնադրամը
	Ռուսաստանյան 

«Միկրոգեն» ԳԱՄ
	Տարբերություն

	
	
	Միավոր գին առանց ԱԱՀ
	Գումար

Առանց ԱԱՀ
	Միավոր գին առանց ԱԱՀ
	Գումար

Առանց ԱԱՀ
	Միավոր գին առանց ԱԱՀ
	Գումար

Առանց ԱԱՀ
	

	ԲՑԺ /տուբերկուլոզի դեմ/ պատվաստանյութ
	120.000
	462,6
	55.512.000
	51,19
	6.142.800
	-
	-
	49.369.200

	ԱԴՓ /դիֆտերիա, փայտացում/ պատվաստանյութ
	100.000
	348,4
	34.840.000
	89,88
	8.988.000
	-
	-
	25.852.000

	Տուլարեմիա պատվաստանյութ


	40.000
	1.324,8
	52.992.000
	Չի մատակարարվում
	870
	34.800.000
	18.192.000


Վերլուծությունից երևում է, որ միայն 2 պատվաստանյութի մասով առաջանում է մոտ 75,2 մլն ՀՀ դրամի տնտեսում:

Միաժամանակ, սույն որոշմամբ սահմանվում է, որ ՀՀ առողջապահության նախարարությանը թույլատրվում է գնումն իրականացնել ՄԱԿ–ի Մանկական հիմնադրամից միայն այն պայմանով, որ պայմանով հայտարարված մրցույթի արդյունքներով  ՄԱԿ–ի Մանկական հիմնադրամի կողմից առաջարկված գներից ավելի ցածր գնային առաջարկ չի ներկայացվել: Ընդ որում, հայտարարված մրցույթի և ՄԱԿ–ի Մանկական հիմնադրամի պայմանները հավասար են, մասնավորապես տեխնիկական բնութագրերի մասով:
Տուբերկուլոզի և ՄԻԱՎ/ՁԻԱՀ-ի բուժման համար նախատեսված հակատուբերկուլոզային և հակառետրովիրուսային դեղերը 2007 թվականից ի վեր մատակարարվել են ՁԻԱՀ-ի, տուբերկուլոզի և մալարիայի դեմ պայքարի Գլոբալ հիմնադրամի (այսուհետ` Հիմնադրամ) դրամաշնորհային ծրագրերի շրջանակներում` Գլոբալ հիմնադրամի կողմից կիրառվող գնումների տարբեր մեխանիզմներով` ուղղված աշխարհի 100-ից ավել երկրների որակյալ և մատչելի դեղերով ապահովմանը:
Ներկայում Հայաստանը, տարածաշրջանի այլ երկրների հետ միասին, գտնվում է Հիմնադրամի ծրագրերից պետական ֆինանսավորմանն անցման շրջանում, որի ընթացքում երկրները պետք է սահմանեն նշյալ հիվանդությունների բուժման համար նախատեսված կենսական նշանակության, սակայն միաժամանակ ցածր պահանջարկ ունեցող նշյալ դեղերի գնման նույնքան արդյունավետ մեխանիզմներ: 

ՄԱԿ–ի Մանկական հիմնադրամը հանդիսանում է նաև ՄԻԱՎ/ՁԻԱՀ-ի բուժման համար նախատեսված հակառետրովիուսային դեղերի մատակարար` մինչ այժմ Գլոբալ հիմնադրամի կողմից մատակարարված դեղամիջոցների գներին համարժեք գներով: Տարածաշրջանի երկրներից շատերը, իսկ ԵԱՏՄ երկրներից Ղազախստանը հակառետրովիրուսային դեղերը ձեռք է բերում այդ ճանապարհով:
Հակատուբերկուլոզային դեղերը մինչ այժմ ձեռք են բերվել Առողջապահության համաշխարհային կազմակերպության (ԱՀԿ) համագործակից`  «Կանգնեցնել տուբերկուլոզը» կառույցի Դեղամիջոցներով ապահովման գլոբալ մեխանիզի (GDF) կողմից, որը ԱՀԿ կողմից նախաորակավորված մատչելի հակատուբերկուլոզային դեղեր է մատակարարում տուբերկուլոզի տարածվածություն ունեցող աշխարհի բազմաթիվ երկրների, այդ թվում Հայաստանին` Գլոբալ հիմնադրամի դրամաշնորհային ծրագրերի շրջանակներում:

Հարկ է նշել, որ նշյալ` Դեղամիջոցներով ապահովման գլոբալ մեխանիզի աջակցությամբ և միջնորդությամբ դեղարտադրող կազմակերպությունների հետ համագործակցելով` 2016 թվականին Հայաստանում գրանցվել են հակատուբերկուլոզային դեղամիջոցները, քանի որ ըստ դրամաշնորհային համաձայնագրի` 2016 թվականից սկսած համեմատաբար մատչելի` հակատուբերկուլոզային առաջին շարքի դեղերը նախատեսված էր ձեռք բերել պետական միջոցներով, որի նպատակով պետական բյուջետային հատկացումներ իրականացվել էին: Սակայն  2016 թվականին իրականացված պետական գնումների գործընթացը չկայացավ` նախահաշվայինից մի քանի անգամ բարձր գնաառաջարկներ, կամ էլ որոշ չափաբաժինների մասով գնաառաջարկներ չստանալու պատճառով: Ստորև ներկայացված են մրցույթի արդյունքները. 
	#
	Դեղամիջոցը
	Միավորի նախահաշ

վային արժեքը` ՀՀԴ
	Քանակը
	 Ընդամենը` ՀՀԴ (մլն)
	Նվա

զա

գույն գնա

առաջարկը
	Տարբերությունը

	1
	Ռիֆամպիցին/Իզոնիազիդ/Պիրազինամիդ/Էթամբուտոլ150/75/400/275  մգ
	35,40
	80.640
	2.855
	127
	-91,60
	-258,8%

	2
	Իզոնիազիդ/Ռիֆամպիցին 75/150  մգ
	14,51
	174.720
	2.535
	
	
	

	3
	Էթամբուտոլ 400 մգ
	19,32
	97.440
	1.883
	89
	-69,68
	-360,7%

	4
	Պիրազինամիդ 400 մգ
	11,81
	181.440
	2.143
	137
	-125,19
	-1059,9%

	5
	Իզոնիազիդ 300  մգ
	10,2
	10.000
	102
	
	
	


Տուբերկուլոզով հիվանդների դեղապահովումը չընդհատելու նպատակով ՀՀ առողջապահության նախարարությունը դիմեց Հիմնադրամին` ևս մեկ տարի դեղամիջոցները մատակարարել շարունակելու խնդրանքով:

2017 թվականի վերջին` 2018 թվականի կարիքների ապահովման նպատակով հայտարարված մրցույթը հակատուբերկուլոզային դեղերի մասով դարձյալ չկայացավ` գնառաջարկների բացակայության պատճառով:

Այսպիսով, ՄԱԿ–ի Մանկական հիմնադրամի, ԱՀԿ-ի հետ համագործակից «Կանգնեցնել տուբերկուլոզը» կառույցի Դեղամիջոցներով ապահովման գլոբալ մեխանիզի և այլ միջազգային գնումների գործակալների գնային առաջարկների համեմատության նպատակահարմարությունը պետական մրցակցային գնման ընթացակարգերի շրջանակներում ստացված գնային առաջարկների հետ պայմանավորված է հետևյալ առավելություններով.

1. Սահմանափակ բյուջետային միջոցների հաշվին հնարավորություն է ընձեռնվում ձեռքբերել երկրի համար անհրաժեշտ Պատվաստումների ազգային օրացույցով նախատեսված պատվաստանյութերը և պատվաստումների համար օժանդակ պարագաների ամբողջ քանակությունը: 
2. ՄԱԿ–ի Մանկական հիմնադրամի, «Կանգնեցնել տուբերկուլոզը» կառույցի Դեղամիջոցներով ապահովման գլոբալ մեխանիզի և այլ միջազգային գնումների գործակալների գնային ցածր քաղաքականության շնորհիվ ՀՀ պետական բյուջեում առաջանում են խնայողություններ: 
3. Պատվաստումների ազգային օրացույցում ներդրված նոր պատվաստանյութերը /հնգավալենտ, ռոտավիրուսային, պնևմակոկային և մարդու պապիլոմավիրուսային/ ըստ ԳԱՎԻ քաղաքականության հնարվոր կլինի ձեռք բերել ցածր գներով` միայն ՄԱԿ–ի Մանկական հիմնադրամի կողմից գնում կատարելու պայմանով /կցվում է ԳԱՎԻ պաշտոնական գրությունը/:

Հայաստանի Հանրապետության կառավարության 2013 թվականի մայիսի 2-ի N 502-Ն որոշման Հավելված 1-ով հաստատված կարգի 3-րդ կետի 7-րդ ենթակետով սահմանված չափորոշիչի բացառությունը պայմանավորված է Պատվաստանյութերիի կարճ պիտանելիության ժամկետով: Մասնավորապես հետևյալ  գործոններով՝

1. Յուրաքանչյուր տարի պատվաստանյութը գնվում է միայն տվյալ տարվա կիրառման համար և գնված քանակը չի պահեստավորվում մի քանի տարվա կիրառման համար:

2. Պատվաստանյութի արտադրությունն ի տարբերություն դեղերի արտադրության,  ունի որոշակի առանձնահատկություններ: Յուրաքանչյուր չափաբաժնի արտադրության համար պահանջվում է առնվազն 6-8 ամիս, այսինքն եթե արտադրողի մոտ միայն առկա է քանակություն կարճ պիտանելիության ժամկետով /օրինակ կենդանի պատվաստանյութի համար ընդհանուր 2 տարվանից միայն 1 տարի, իսկ ոչ կենդանի պատվաստանյութի ընդհանուր 3 տարվանից 2-ը /,  այն չգնելու դեպքում պետք է ստասել նոր չափաքանակի արտադրության: Իսկ դա նշանակում է սպասել 6-8 ամիս, և ունենալ երկրում պատվաստանյութի մատակարարման ընդհատում: Մինչ դեռ ՀՀ առողջապահության նախարարությունը գնում է տվյալ տարվա համար և սպասռվում է տարվա ընթացքում, չի պահեստավորում, հետևաբար պիտանելիության ժամկետը կարող է տարբերվի սահմանված չափաբաժիններից:    

Կարգավորման նպատակը և բնույթը

Հայաստանի Հանրապետության կառավարության որոշմամբ առաջարկվող նախագծի նպատակը Հայաստանի Հանրապետությունում պատվաստանյութերի, պատվաստումների օժանդակ պարագաների, հակառետրովիրուսային և հակատուբերկուլոզային դեղերի անընդմեջ մատակարարման, խնայողության, ինչպես նաև որակյալ և անվտանգ պատվաստումային ծառայությունների ապահովումն է: 
Հայաստանի Հանրապետության կարիքների համար պատվաստանյութերի, պատվաստումների օժանդակ պարագաների, հակառետրովիրուսային և հակատուբերկուլոզային դեղերի գնումները 2018-2022 թվականներին նպատակահարմար է իրականացնել  Հայաստանի Հանրապետության առողջապահության նախարարության կողմից առաջարկվող Հայաստանի Հանրապետության կառավարության որոշման նախագծով սահմանված գործիքակազմով: 

Նախագծի մշակման գործընթացում ներգրավված ինստիտուտները և անձինք


Հայաստանի Հանրապետության կառավարության որոշման սույն նախագծի կազմմանը մասնակցել են Հայաստանի Հանրապետության առողջապահության  նախարարության աշխատակիցները: 

Իրավական ակտի կիրառման դեպքում ակնկալվող արդյունքը
Հայաստանի Հանրապետության կառավարության որոշման կիրառման արդյունքում ակնկալվում է ՀՀ բնակչության շրջանում կանխարգելիչ պատվաստումների անվտանգ և արդյունավետ իրականացում, որի հետևանքով կապահովվի Հայաստանի Հանրապետությունում կառավարելի վարակիչ հիվանդությունների դեպքերի կանխարգելում և կայուն համաճարակային իրավիճակի ստեղծում: 

